
150 REYKJAVÍK

LANDMÆLINGAR
ÍSLANDS

Akranesi 12.5.2017

Tilvísun: V201705001

Efni: Um sögn um frum varp uni breytingar á lögum  um landm æ lingar og grunnkortagerö, 
nr. 103/2006, (landupplýsingagrunnur og gjaldfrelsi landupplýsinga), 389. mál.

Vísað er til erindis umhverfis- og samgöngunefndar Alþingis þann 4. maí sl. þar sem 
Landmælingum íslands er gefinn kostur á umsögn um frumvarp til breytinga á lögum um 

landmælingar- og grunnkortagerð, þingskjal 519 -  389 mál. Það er mat Landmælinga íslands að í 
frumvarpinu séu lagðar til nauðsynlegar breytingar til að stofnunin geti sinnt grunnhlutverki sínu 

í takt við önnur íslensk lög, breyttar þarfir og kröfur og öra tæknþróun. Um er að ræða annars 
vegar að festa í lög að gögn Landmælingar íslands séu gjaldfrjáls og opin og hins vegar að tryggja 
að stofnunin geti aflað og miðlað eins nákvæmum kortagögnum og þörf er á, á hverjum tíma. 

Eftirfarandi eru ábendingar Landmælinga íslands vegna frumvarpsins :

Að gögn Landmælinga íslands séu gjaldfrjáls og opin öllum :

• Starfsemi Landmælinga íslands byggist á þjónustu við almenning, fyrirtæki og stjórnsýsluna. 
Opið og gjaldfrjálst aðgengi að gögnum eru mikilvægir þæ ttirtil að auka notkun gagna, 

stuðla að nýssköpun og nýta opinbert fé á sem bestan hátt.

• í lögum um grunngerð fyrir stafrænar landupplýsingar nr. 44/2011 
(http://www.althinKi.is/altext/stjt/2011.044.html) er meginmarkmiðið að byggja upp og 

viðhalda grunngerð fyrir stafrænar landupplýsingar á vegum stjórnvalda og tryggja aðgengi 
stjórnvalda og almennings að landupplýsingum um ísland. Landmælingar íslands fara með 

framkvæmd laganna og í 8. gr. segir um sameiginleg notkun gagna:

„Stjórnvöld skv. a- og b-lið 3. tölul. 3. gr. skutu veita hver öðrum aðgang að stafrænum  
landupplýsingum og tengdri vefþjónustu og gera hver öðrum kleift að skiptast á og nota upplýsingar 
sínar í opinberum verkefnum. Stjórnvöld skulu veita stofnunum Evrópusambandsins og EFTA aðgang 
að stafrænum landupplýsingum og þjónustu skv. 5. gr."

Opið og gjaldfrjálst aðgengi að landupplýsingum auðveldar til muna notkun og 

samskipti með slík upplýsingar innan stjórnsýslunnar. Því er mikilvægt að leiðrétta 

ósamræmi varðandi opið aðgengi að opinberum landupplýsingum sem er á milli laga 
nr. 103/2006 um landmælingar og grunnkortagerð og laga nr. 44/2011 um 

grunngerð stafrænna landupplýsinga.

• Gögn Landmælinga íslands voru gerð gjaldfrjáls í byrjun árs 2013 að frumkvæði 
umhverfis -og auðlindaráðherra og hefur notkun á gögnum stofnunarinnar 

stóraukist í kjölfarið, m.a. á sviði nýsköpunar. Frekari upplýsingar um áhrif þess að 
gera gögn stofnunarinnar gjaldfrjáls er hægt að lesa í skýrslu sem nefnist „Gjaldfrjáls 
landupplýsingagögn Landmælinga íslands. Könnun á notkun og áhrifum" 

https://goo.gl/FHDMNL

• í íslenskum lögum eru þegar nokkur dæmi um að gögn sem aflað er fyrir opinbert fé skuli 

verða aðgengileg öllum án gjaldtöku. Því er rökrétt að sama gildi um gögn Landmælinga 

íslands til að samræmis sé gætt. Dæmi um þetta er t.d. í 5. gr. laga um Veðurstofu íslands 
þar sem segir: „Gögn sem Veðurstofa íslands aflarfyrir opinbertfé affjárlögum  skulu vera 
aðgengileg öllum án gjaldtöku ..." Annað nærtækt dæmi um ákvæði um gjaldfrelsi gagna er 

í lögum um örnefni nr. 22/2015 (http://www.althingi.is/lagas/145a/2015022.html) þar sem 

fjallað er um gagnagrunn um örnefni. Örnefnalögin leiddu til eftirfarandi viðbótar á lögum 
um landmælingar og grunnkortagerð nr. 44/2006: „9. skráning, viðhald og miðlun 

örnefnagrunns ísam ráð i við Stofnun Árna Magnússonar í  íslenskum fræðum. Innihald 
gagnagrunnsins skal vera aðgengilegt og endurnot þess án gjaldtöku og í sam ræm i við 

ákvæði upplýsingalaga, nr. 140/2012."

• í flestum nágrannalöndum íslands hafa opinberar landupplýsingar verið gerðar gjaldfrjálsar 

og hefur notkun gagnanna stóraukist í kjölfarið m.a. á sviði nýsköpunar. í Danmörku voru 
opinberar landupplýsingar gerðar gjaldfrjálsar í janúar 2013. Nýlega kom út skýrsla unnin af 
fyrirtækinu Deloitte (http://sdfe.dk/media/2916777/de-frie-geodata-eftermaaling.pdf) þar 

sem birtar eru niðurstöður úttektar á áhrifum þess að gera landupplýsingar gjaldfrjálsar í 

Danmörku. í stuttu máli kom í Ijós að áhrifin eru mikil og jákvæð, bæði í aukinni hagkvæmni 
hjá hinu opinbera og aukinni notkun og nýsköpun hjá einkafyrirtækjum og einstaklingum. 

Fjárhagslegur ávinningur af gjaldfrjálsum landupplýsingum í Danmörku á tímabilinu 2013- 

2016 er í úttektinni metinn á um 3,5 milljarða danskra króna og hefur notendum á sama 

tímabili fjölgað 75 falt.

Að Landmælingum íslands sé heimilt að afla og miðla eins nákvæmum gögnum og þörf er á :

• Á undanförnum árum hefur orðið mikil þróun hér á landi og um allan heim í öflun og miðlun 

korta, loft- og gervitunglamynda og landupplýsinga almennt. Dæmi um þetta er að 
almenningur hefur nú aðgang á netinu að loftmyndum og gervitunglamyndum með mikilli 
upplausn. Það er því tímaskekkja að Landmælingar íslands, ein íslenskra stofnana, skuli 

starfa eftir lögum þar sem settar eru takmarkanir um nákvæmni/mælikvarða þeirra gagna 
sem stofnunin miðlar. Enginn annar opinber aðili hér á landi býr við sambærilegar 

takmarkanir og ekki eru þekkt dæmi um slíkt í nágrannalöndunum.

• Vegna ymissa opinberra verkefna her á landi er þörf a að nota nákvæm korta- og ÍSLANDS 

landupplýsingagögn. Um erað ræða gögn sem hafa meiri nákvæmni/upplausn en
þau gögn sem Landmælingum íslands er ætlað að veita aðgang að skv. núgildandi lögum.

Dæmi um auknar kröfur um nákvæmar landupplýsingar eru ýmis verkefni sem snúa að 

landbúnaði, ferðaþjónustu, orkunýtingu, skipulagi lands og nýtingu ýmissa annarra 
auðlinda. Einnig hafa komið fram auknar kröfur í stjórnsýslunni varðandi nákvæmni 
kortagagna t.d. við afmörkun landa- og lóða og við gerð vákorta til að tryggja sem best 

öryggi almennings og mannvirkja vegna náttúruhamfara.

• í nóvember 2015 tilkynnti sjávarútvegs- og landbúnaðarráðherra að ríkisstjórn íslands hafi 

samþykkt stórátak í kortlagningu hafsbotnsins innan íslensku efnahagslögsögunnar á næstu 
10-15 árum. Fram koma vegna þessa að kortlagning hafsbotnsins myndi styrkja stöðu 

íslands sem ábyrgrar fiskveiðiþjóðar og verða mikilvæg undirstaða þegar kemur að því að 

skipuleggja nýtingu og vernd haf- og strandsvæða. Að mati Landmælinga íslands er tilefni til 

að líta svo á að sömu rök gildi um kortagerð ofan sjávarmáls á íslandi. Ástæða sé því til að 
gera átak í að afla og gera aðgengileg nákvæm kortagögn af landinu sem verði mikilvæg 

undirstaða þegar kemur að því að skipuleggja nýtingu og vernd landsvæða. Því er mikilvægt 

að kortastofnun landsins séu ekki settar takmarkanir í lögum um mælikvarða/nákvæmni 

gagna á þurru landi.

Að lokum vilja Landmælingar íslands koma því á framfæri að þann 28. mars 2017, samþykkti 
danska þingið ný lög (http://www.ft.dk/Rlpdf/samling/20161/lovforslag/L116/20161 L116 som vedtaget.pdf) 

um landupplýsingar og kortagerð sem að mati stofnunarinnar er gagnlegt er að hafa til 

samanburðar við endurskoðun laga um landmælingar og grunnkortagerð nr. 103/2006 . í dönsku 

lögunum eru reglur um kortlagningu bæði til sjós og lands ásamt uppbyggingu á grunngerð 
landupplýsinga. Lögin ná einnig yfir skyldur til samstarfs ríkisstofnana og sveitarfélaga og um 

rafrænar þjónustur sem veita aðgang að gjaldfrjálsum landfræðilegum grunngögnum.
Systurstofnanir Landmælinga íslands í Danmörku, „Styrelsen for Dataforsyning og Effektivisering 

(SDFE)" og „Geodatastyrelsen" fara með framkvæmd laganna.

Á grundvelli framangreinds telja Landmælingar íslands afar mikilvægt að frumvarp um 

breytingará lögum um landmælingar og grunnkortagerð, nr. 103/2006, (landupplýsingagrunnur 

og gjaldfrelsi landupplýsinga), nái fram að ganga.

Bestu kveðjur

/Magnús Guðmundss 

' forstjóri Landmælinga (slands

